
CYNGOR SIR YNYS MÔN 

Adroddiad i: PWYLLGOR GWAITH 

Dyddiad: 12 MEHEFIN 2017 

Pwnc: TRETHI BUSNES – GOSTYNGIADAU YN NHRETHI’R STRYD 
FAWR 

Aelod(au) Portffolio: CYNGHORYDD JOHN GRIFFITH - AELOD PORTFFOLIO 
(CYLLID) 

Pennaeth Gwasanaeth: MARC JONES, PENNAETH SWYDDOGAETH (ADNODDAU) A’R 
SWYDDOG ADRAN 151 

Awdur yr Adroddiad: 
Rhif Ffôn: 
E-bost: 

GERAINT JONES, RHEOLWR REFENIW A BUDD-DALIADAU 
01248 752651 
ghjfi@ynysmon.gov.uk 

Aelodau Lleol:  AMHERTHNASOL 

A – Argymhelliad/Argymhellion a Rheswm/Rhesymau 

 
Argymhellion 
 

Yr Awdurdod i ddefnyddio ei bwerau dewisol i ganiatáu gostyngiad dan Adran 47 Deddf 
Llywodraeth Leol 1988 i weithredu cynllun dros dro Llywodraeth Cymru ar gyfer “Gostyngiadau yn 
Nhrethi’r Stryd Fawr”.  Rhoddir y gostyngiad yn unol â dogfen Llywodraeth Cymru – “Canllawiau  
Trethi Annomestig – Gostyngiadau yn Nhrethi’r Stryd Fawr” 19 Ebrill 2017 fel gwelir yn Atodiad A. 
 

Y Pennaeth Swyddogaeth (Adnoddau)/Swyddog Adran 151, dan Gynllun Dirprwyo’r Cyngor i 
Swyddogion (rhan 3.5.3.5.19 y Cyfansoddiad), i wneud trefniadau priodol i weinyddu a 
phenderfynu ar geisiadau dan y cynllun “Gostyngiadau yn Nhrethi Annomestig y Stryd Fawr”. 
 

Rhesymau 
 

Mae Llywodraeth Cymru wedi cyhoeddi y bydd yn darparu “Gostyngiadau yn Nhrethi Annomestig y 
Stryd Fawr” o 1 Ebrill 2017 hyd at 31 Mawrth 2018. Mae’r gostyngiad wedi’i dargedu tuag at 
adwerthwyr stryd fawr yng Nghymru, er enghraifft siopau, tai tafarn, bwytai a chaffis - gan gynnwys 
yr adwerthwyr hynny sydd wedi gweld cynnydd yn eu trethi o ganlyniad i ailbrisiad 2017. Bydd y 
cynllun yn darparu dwy haen o ostyngiadau ar gyfer trethi annomestig o hyd at £500 (Haen 1) neu 
hyd at £1,500 (Haen 2) ar gyfer adwerthwyr cymwys ar y stryd fawr sydd mewn eiddo â gwerth 
ardrethol o £50,000 neu lai ym Mlwyddyn Ariannol 2017/18, yn amodol ar gyfyngiadau Cymorth 
Gwladol. 
 

Mae’r gostyngiad a roddir yn dibynnu ar werth ardrethol yr eiddo ar 1 Ebrill 2017, a yw’r trethi wedi 
codi o Ebrill 2017 oherwydd yr ail-brisiad ac a yw’r busnes eisoes yn gymwys i gymorth o fath arall 
gan Lywodraeth Cymru. Mae mwy o fanylion am y meini prawf cymhwyster ac eithriadau ar gael yn 
Atodiad A.  
 

Gall Awdurdodau ganiatáu’r gostyngiad hwn yn unol ag Adran 47 Deddf Cyllid Llywodraeth Leol 
1988 a bydd unrhyw Ostyngiad Trethi’r Stryd Fawr a roddir i drethdalwyr cymwys yn cael ei dalu’n 
ôl yn llawn gan y Llywodraeth. Amcangyfrifir y bydd y cynllun yn costio £225,252 i Gyngor Sir Ynys 
Môn yn amodol ar o leiaf un addasiad hanner ffordd drwy’r flwyddyn lle bydd rhai awdurdodau 
efallai wedi derbyn gormod o arian ac eraill heb gael digon. 

Cymorth Gwladol 
 
Rhaid i ddyfarniadau dan y cynllun “Trethi Annomestig - Gostyngiadau yn Nhrethi’r Stryd Fawr” 
gydymffurfio gyda Chyfraith yr Undeb Ewropeaidd ar Gymorth Gwladol. Mae hyn yn golygu bod 
angen i ymgeisydd cymwys anfon Datganiad yn ôl i awdurdod yn rhoi gwybod a ydynt wedi derbyn 
unrhyw Gymorth Gwladol De Minimus arall, gan gynnwys unrhyw Ostyngiad Treth Busnes arall y 
mae’n ei dderbyn ar gyfer eiddo drwy’r Undeb Ewropeaidd (ac eithrio’r un y mae wnelo’r cais ag ef) 
- yn cadarnhau nad yw’r dyfarniad “Trethi Annomestig - Gostyngiadau yn Nhrethi’r Stryd Fawr” yn 
fwy na’r €200,000 y gall ymgeisydd ei hawlio dan Reoliadau De Minimus yr  UE 1407/2013. 
 
Rhoddi’r Gostyngiad 
 
Rhaid llenwi ffurflen gais i ymgeisio am y gostyngiad hwn.  Rhaid i fusnes adwerthu sy’n dymuno 
ymgeisio am y “Trethi Annomestig - Gostyngiadau yn Nhrethi’r Stryd Fawr” lenwi Ffurflen Gais a 
Datganiad. Bydd busnesau adwerthu sy’n gymwys dan y cynllun hwn yn cael eu nodi gan y 
Gwasanaeth a bydd ffurflenni cais a datganiadau’n cael eu hanfon atynt fel y gallant ymgeisio. 
 
Amcangyfrifir y bydd 176 o fusnesau’n gymwys am ostyngiad Haen 1 dan y cynllun hwn a 121 o 
fusnesau’n gymwys dan Haen 2.  
 

B – Pa opsiynau eraill wnaethoch chi eu hystyried a beth oedd eich rhesymau dros eu 

gwrthod ac/neu ddewis yr opsiwn hwn?  

Yr unig opsiwn arall oedd peidio â derbyn y dyfarniad grant gan Lywodraeth Cymru ac, o 

ganlyniad, ni fyddai’r “Trethi Annomestig - Gostyngiadau yn Nhrethi’r Stryd Fawr” yn berthnasol i 

adwerthwyr ar y stryd fawr ar yr Ynys. 

C – Am ba reswm y mae hwn yn benderfyniad i’r Pwyllgor Gwaith? 

Gofynnir i’r Pwyllgor Gwaith ddefnyddio ei bwerau dewisol dan Adran 47 Deddf Llywodraeth Leol 

1988 i fabwysiadu cynllun gostyngiadau trethi busnes ar sail dros dro.  

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 

Cynllun gan Lywodraeth Cymru yw hwn i ddarparu gostyngiadau ychwanegol mewn trethi busnes 

ar sail dros dro i adwerthwyr ar y stryd fawr yn dilyn ailbrisiad 2017. 

D – A yw’r penderfyniad hwn o fewn y gyllideb a gymeradwywyd gan y Cyngor? 

Bydd Llywodraeth Cymru yn ad-dalu cost y cynllun grant. 

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dim Arweinyddiaeth 
(UDA) (mandadol) 

 

2 

 

Cyllid / Adran 151 (mandadol) Awdur yr adroddiad 

3 Cyfreithiol / Swyddog Monitro (mandadol)   

4 Adnoddau Dynol (AD)  

5 Eiddo  

6 Technoleg Gwybodaeth Cyfathrebu (TGCh)  

7 Sgriwtini  

8 Aelodau Lleol  

9 Unrhyw gyrff allanol / arall/eraill  

E – Risgiau ac unrhyw gamau lliniaru (os yn berthnasol)  

1 Economaidd Mae’r Pennaeth Gwasanaeth yn cefnogi'r 
bwriad yn llawn ac yn gwerthfawrogi'r 
ymdrech i gefnogi busnesau/ adfywio. 

2 Gwrthdlodi  

3 Trosedd ac Anhrefn  

4 Amgylcheddol  

5 Cydraddoldebau  

6 Cytundebau Canlyniad  

7 Arall  

F - Atodiadau: 

 
Atodiad A – Canllawiau – Trethi Annomestig – Gostyngiadau yn Nhrethi’r Stryd Fawr: 19 Ebrill 
2017 
 

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw 
wybodaeth bellach): 

 
Canllawiau – Trethi Annomestig – Gostyngiadau yn Nhrethi’r Stryd Fawr: 19 Ebrill 2017 
Llythyr Hawlio Grant ar gyfer Gostyngiad yn Nhrethi’r Stryd Fawr: 16 Mawrth 2017 

